
Краснзй армияа миян рӧдинаӧ 
медбур зонн‘езэс

Ооветскәй том отирлэн, 
кэдна чужисэ 1917—1918 
годд'езэ пондэтчис Р ККА  
да Военно Морской флот 
рядд'езэ ӧчереднӧй призыв. 
Етнэ торжественнӧй лун
нысӧ видзчисисә не этік 
тысяча призывник, кэдна 
ӧзйӧны желаннёэн защи
щайтны миян социалисти- 
ческэй родиналісь грани- 
цаез.

РККА-ә призыв должен 
пӧртчыны быд уджалісь 
йәзлэн праздника. Быд пар
тийнӧй, советскэй, ксмсо- 
молькәй да мэдік общест
венной организацияса дол
женӧсь сетны призывник- 
кезлэ боевой закалка. Тор 
жественнэй собраннее* вы
лын, вечеррез вылын, сет
ны социалистическӧй наказ 
призывниккезлә сы служ
ба йылісь Красной армия

ы н . Этлаын етакәт буржы- 
ка велэтны быд призывни
кӧс, медбы армияӧ езә ше
дӧ вражескӧй последыш- 
шез. Виль пополнение, ко
да мунӧ Р ККА  рялд'езэ 

' должен лоны преданнӧй 
Ленин — Сталин делолэ. 
Должен лоны крепытән, 
выносливәйән, политичес
кӧя грамотнӧйӧн.

Миян округын призыв- 
никкез-значкистт'ез: Воро
шиловскӧй стрелоккез 50,8 
проц., ПВХО—57,9 прод., 
ГСО—60,7 проц. и ГТО— 
29,4 проц. Етнә цифраезсә' 
оз ков лыддьыны удовлет-І 
ворнтельнэйэн, а к о л а ’ 
уджавны ешэ буржыка.

Ыджыт недостатокэн лоа1 
сія, што миян призывнӧй' 
контигентт'ез 7,9 процент 
малограмотнэй. Кӧлӧ весь- 
кыта висьтавны, што соот
ветствующӧй организация
са ета удж дынэ относит- 
чисә ответственностьтэг,— 
нія умәля выполняйтісэ 
партиялісь да правитель
стволы  директиваезсә. И, 
кӧнешнӧ, ета оз ло вина 
призывниклӧн, ибо Краснӧй 
Армияын служба лоис 
мечтаэн миян родинаись 
том патриотт‘езлэн.

„Годен" кыв видзчисьә

терпениетӧм Ета подтвер- 
ждайтчә сійӧн, што емәсь 
не әтік дас заявленнёез, 
медбы нійә срокӧдз босьті- 
сэ Краснӧй армия рядд'е- 
зә да киын ӧружиеаӧн за
щищайтны социалистичес
кӧй государстволісь завое- 
ваннёез — лоз сӧветскӧй 
мортлэн долг и ыджыт 
гордость. Ета йылісь мӧй
муся призывниккез Коми- 
Пермяцкӧй округись Плот
ников Степан, Хорошев 
Алексей да Тарасов Кон
стантин Военкомат ним 
вылӧ гижӧны: „мийӧ ӧддьӧн 
радӧсь, што миянӧс босьті- 
сэ РККА-э служитны. Ми
йӧ веләтчам младшӧй ко- 
мандиррез вылӧ и отметка- 
ез имейтам тӧкӧ бур да 
отлично вылӧ. Мийо тӧдам 
ёрт С талинлы  кыввез ка
питалистическӧй окружен
ие йылісь и лунісь-лунз 
л'ебтам ассиным револю
ционнӧй бдительность, лю
бӧй минутаӧ гӧтовӧсь л‘е- 
чыт штыкӧн да меткой пу
ляӧн поразитны врагӧс, 
кыдз бы сія ез лок миян 
му вылӧ.

Том поколеннёлә ета то
лын желайтамэ ешә бур- 
жыка лэсьәтчыны Краснӧй 
армия рядД'езэ. Крепита 
жмитан тіянлісь киез“ .

Мийӧ оламӧ напряжен
нӧй международнӧй обста
новкаын. фапшстт'ез за- 
машляйтәны кровавой по
ход Советскэй Союз вылӧ, 
но нылӧ оз удайтчы заста- 
нитны миянӧс врасплох, 
миян 170 миллионнӧй на
род пыр готов сетны боль
шевистскӧй отпор враггез- 
ло—(кыдз баитіс ёрт Ко
сарев) и ета подтвердитӧм 
медбӧръя событияезэн Даль
невосточной границаын.

Быдэс уджалісь йӧз ми
ян округись должен лыд
дьыны аслас долгӧн вклю
читлыны призывӧ да чуләт 
ны нійо образцовая и ор
ганизованнӧя.

Боевой привет призыв
никкезлә, кэдна таво мунӧ
ны Краснэй армия ряд- 
д*езэ.

,  СССР Верховнэй Советлзн 
первэй СОЗЫВСА м здэдз Сессия

1938 год август 16 лунся 
Союз Советлзн заседанкё йылісь

Информационнӧй сообщеннё
Август 16 лунӧ, 11 час 

луннас, СССГ Верховнӧй 
Совет заседание залоын, 
Кремльын, вэлі Союз Сӧ
ветлӧн кватьәдз заседание.

Председательствуйте— 
Союз Советын Председа
тельлӧн заместитель—депу 
тат Лысенко Т. Д.

Лунся иорядокын—про
ект „СССР-ын, Союзной да 
Автономной республика- 
езын судоустройство йы
лісь положение" кузя док
лад сьӧрті превияез.

Пренияезын выступитіс» 
депутатт1ез Леонова О. Ф. 
(Свердловскӧй округ, Мос
ква г о р о д  і с ь ) ,  Вышин
ский А. Я (Вольской округ, 
Саратовскӧй областись), 
Худайбергенов А. (Таша-

узскэй округ, Туркменскӧй 
СЮР), Катаева Е. В. (Ме- 
лекесскэй округ, Куйбы
шевскӧй областись) да Ле
денцов А. П. (Молотовскӧй 
округ, Свердловскӧй об
ластнӧй.

Пренияезкончитом борын 
Союзлӧн Совет кывзӧ док- 
ладчиклісь СССГ-ын Юсти
ция дворті Народной Ко
миссарлы ёрт Н. ій. Рыч
ко в л ы  да содокладчиклісь 
Союз Советын законода
тельнӧй предло ж е н н ё е з  
сьӧрті комиссияись член
л ы  Союз Советын депу
татысь Ф. В. Ша г им а д а 
м овл ы  заключите л ь н о й 
кыввез.

Сыборын Союзлӧн Совет 
вуджӧ „СССР-ын, Союзной

да* Автономной республи- 
каезын судоустройство йы
лісь закон" утверждайтэм 
да гӧлӧсуйтӧм вылӧ.

Союзлӧн Совет едино
гласной утверждайтә—раз- 
делГезэн, а сыборын и 
быдэс—„СССР-ыя, Союз
нӧй да Автономной рес- 
публикаезын судоустройст
во йылісь закон".

Депутат Богданов В. Д. 
предложеннё сьӧрті Союз
лӧн Совет принимайтӧ пос
тановление—чулэтны СССР 
Верховнӧй Судӧ бәрйәммез, 
а сідз-жӧ кывзыны закон
л ы  п р о е к т  „СССР-ын 
гражданство йылісь" док
лад Союз Сӧветлӧн да На- 
циональносттез Сӧветлӧн 
ӧтласа заседание вылын.

1938 год август 16 лунся Национальносттез 
Советлзн з а с е д а н и е  й ы л іс .ь

Информационной сообщеннё

Поповской колхозын
Кудымкарскэй районісь, 

Юринскэй сельсоветісь По
повскӧй колхоз рудзӧг вун
дыны кончитіс август 10 
лун кежӧ. Август І8 лун 
кежӧ вундіс шогді 28 гек
тар вылісь, ид 5,5 гектар 
вылісь, анькытш дзимля
ліс о 8 гектар вылісь, лён 
нетшкисэ 7,11 гектар вы
лісь, зэр вундісэ 14 гектар 
вылісь, 16,20 гектар вы
лісь рудзӧг т ‘ечисэ шором- 
мезэ. Уборка дырйи бура 
уджалісә вундан машина
ӧн машинистт'ез Давыдов 
Григорий Иванович норма
сӧ тыртӧ 125 проп. вылӧ 
Да Мехоношин Василий

Степанович нормасӧ тыртӧ 
113 проц. вылӧ.

К ӧ р т а с  и с с е з  Давы
дов С. М., Щербинина А. И., 
Седегов Ф. Ф., Ме.тоноши- 
на Д. П., Мехоношин А. Г. 
нормасӧ тыртӧны 135—145 
проц. вылӧ, лён дзимлялін 
у д а р н и  к к е з  Мехоно
шин И. Ф. да Хозяшев Г. И.

Август 19 лун кежӧ кон
нинсӧ кодзны ӧзим, кәдзис- 
сез ударниккез Мехоно
шин Н. П. да Седегов Сер
гей Федорович, быд лун- 
н'езэ нормасӧ тыртӧны 
130— 140 проц. вылӧ.

А. Ш.

Август 16 лунӧ, 6 часын 
рытнас, СССГ Верховнӧй 
Совет заседание залоын, 
Кремльын, вэлі националь
носттез сӧветлӧн кватьәдз 
заседание.

Председательствуйте На
циональносттез Сӧветлӧн 
председатель—д е п у  т а т 
Шверник Н. М.

Лунся порядокын—про
ект „СССГ-ын, Союзной да 
Автономной республнкаез- 
ын судоустройство йылісь 
положеннё“ доклад сьӧрті 
пренпяез.

Пренияезын выступитісэ 
депутатт‘ез Бакалдин Ф. Ф. 
(Стерлетамакскэй округ, 
Башкирскӧй АССГ)Г Ку
лев К. Д. (Алагиро-Ардон- 
екэй округ, Северо-Осетин
скӧй А С С Р ) ,  Мусин-

Р С Ф С Р ), Хачикян-Алек-
ян А. А. (Ереванскӧй при
городнӧй округ, Армян
скӧй ССР), Биркадзе Т. М. 
(Капандибскәй округ, Ад
жарскӧй АССР) да Москов
скӧй облетной судісь пред
седатель ёрт Буканов В. В.

Пренияез кончитэм бо
рын Национальносттезлэн 
Совет кывзӧ докладчик- 
лісь СССР-ын Юстиция 
сьӧрті Народной Комнссар- 
лісь ёрт Н. М. Рычковлісь 
да содокладчиклісь Нацио
нальносттез Советын зако
нодательнӧй предложеннё- 
ез с ь ӧ р т і  Комиссияись 
председательлы депутат- 
лісь П. А. Тюркинлісь зак
лючительной кыввез.

Сыборын, Национальност
тезлэн Совет вуджӧ „СССР* у, «.5 J  W  и к  J J „  V  ̂

ский В. а. (Северной о кр у г,'ын, Союзной да Автоном

нӧй республикаезын судо
устройство йылісь закон” 
утверждайтэм да гӧлӧсуй
тӧм вылӧ.

Национальносттезлэн Со
вет единогласнэя утвер- 
ждайтэ — разделл‘езэн, а 
сыборын и быдэс— „СССР- 
ын, Союзной да Автоном
нӧй республикаезын судо
устройство йылісь закон".

Депутат Емцов В. Я.
предложеннё сьӧрті Нацио
нальносттезлэн Совет при
нимайтӧ постановление — 
чулэтны СССР Верховнӧй 
Судӧ бәрйәммез, сідз-жӧ 
кывзыны законлісь проект 
„СССР-ын гражда н с т в о 
йылісь" доклад Союз Сӧ
ветлӧн да Национальност
тез Сӧветлӧн ӧтласа засе
дание вылын.

1938 год август 17 лунся Союз Советлзн 
да Национальносттез Советлэн атласа заседание йылісь

Информационнэй сообщеннё
Август 17 лунӧ, 1 часын 

луннас, СССР Верховнӧй 
Совет заседание залоын, 
Кремльын, вэлі Союз Со
ветлэн да Национальност
тез Советлэн куимӧдз ӧт
ласа заседаннё.

Председательствуй т і  с— 
Национальносттез С о в  е- 
тісь председатель депутат 
Шверник Н. М.

СССР Верховнӧй Совет 
приступайтэ обсуждайт
ны сессияын лунся поря- 
докись куимӧдз пункт— 
СССР Верховнӧй Суд бэр- 
йэммез.

Союз Советын старейшн- 
наез сӧветсянь да Нацио
нальносттез Советын ста
рей шинаез сӧветсянь вы
ступайтлӧ СССР Верхов
ной Суд бәрйәммез йылісь 
и керӧ предложеннёез кан
дидаты с состав йылісь, 
кодйӧ выдвигайтӧ СССР 
Верховной Судӧ старейши- 
наезлэн совет д е п у т а т
А. Е. Бадаев.

СССР Верховной Совет 
принимайтӧ постановление 
бӧрйыны СССР Верховнӧй 
Суд 45 морт количествоын. 
Персональнӧй голосовал-

неон Верховнӧй С о в е т  
СССР Верховнӧй С у д ӧ  
председательӧн бӧрйӧ ёрт 
Голяков Иван Терентьевич- 
эс да СССР Верховнӧй Судӧ 
членн‘езэн ёрттт‘езэс: Алек
сеев Георгий Алексееви
чӧс, Абдурахманов Усманәс, 
Алексанян Алексан Ага- 
бековичэс, Бояркин Михаил 
Алексеевичӧс, Б у л е н к о в  
Алексей Алексеевичӧс, Бу
канов Василий Васильеви
чӧс, Волк Екатерина Архи- 
повнаэс, Гусев Андрей Гри
н е в и ч ӧ с , Детистов Иван 

(Окончание на 2 стр.)

Октябрскэй революциялэн 
ровестниккез

1938 год август 17 лунся Союз Советлэн 
да Национальносттез Советлэн этласа заседание йылісь

Информационной сообщеннё
( О К О Н Ч А Н И Е )

1938 год август 10 лунся Союз Советлэн да Нацио- 
нааьносттез Советлэн этласа заседание.

Снимок вылын Заседаннёлэн Президиум (шульгалань- 
сянь веськытланьэ) ё р ттӧ : Т. Д. Лысенко, А. А. Анд
реев, Н. М. Шверник да Г. Асланова.

Фото Я. Халиплэн СоюзФото („ П ресск л и ш л“ ).

Васильевичэс, Д м и т р и е в  
Л е о н и д  Дмитриевичэе, 
Жуков Дмитрий Яковлеви- 
чәс, Зырянов Иван Михе- 
евичэе, Иевлев Борис Ива* 
новичэс, Камерон П е т р  
Алексеевичэс, Караджаев 
Нурыэс, Климин Ф е д о р  
Арсентевичэс, Корнев Иван 
Владимировичӧс, Коробко 
Раиса Яковлевнаэс, Канды
бин Дмитрий Яковлевичэс, 
Лодысев Сергей Терентье- 
вичэс, Малинина Мария Ни- 
колаевнаэс, Матулевич Иван 
Иосифовичэс, Наумов Ни
к о л а й  Александровичэс, 
Никитченко Иона Тимофе- 
евичэс, Назарова А н н а  
Назаровнаэс, О р л о в с к э й  
Павел Ефимовичэс, Огур
цов Иван Константинови- 
чэс, Орлов Александр Мои- 
сеевичэс, Понкратов Кон
стантин Александровичэс, 
Рахимов Гаджи Мамедо- 
вичэс, Романова Анна Алек- 
сандровнаэс, Рома н ы ч е в  
Михаил Григорьевичэс, Са- 
киев Тюгульбайэс, Солоди
лов Андрей Петровичэо, 
Сауленко Любовь Корне- 
евнаэс, Смирнова Евдокия 
Васильевнаэс, Суслнн Ан
дрей Григорьевичэс, Соло
ницин Николай Алексееви
чэс, Ульрих Василий Ва
сильевичэс, Успенскзй Вла
димир Алексеевичэс, Чаги- 
рев Баймухамедовэс, Чеп
цов Александр Александ
ровичэс, Чхетиани Афана
сий Леонтьевичэс, Шари
пов Зарифаэс.

Союз Советын старейши
на ез сӧветсянь да Нацио
нальносттез Советын ста-

Медыджыт и медбур впе- 
чатленнё, кэда кольччис 
менам олэмэ—еда СССР 
Верховнэй Совет Первэй 
сессия вылын ёрт Сталин
кӧд пантасьэм. Ӧні, кар ме 
локті мәдэдз сессия вылэ, 
менам бэра медыджыд же
лание—чожжыка адззыЕны 
великэй в о ж д ь ӧ с  да 
СССР-ись быдзс народдӧ- 
лэн учительӧс ёрт Сталинэс.

Август 10 лунӧ, 7 часын 
рытнас, р э л і  Союз Совет
лэн да Национачьносттӧ 
Советлэн этласа заседание. 
Д е и ута ттӧ  многон а ц и о* 
нальнэй Сӧветскӧй Союзісь 
аккуратнэя локтісэ Крем- 
левскэй дворецэ СССР Вер- 
х о в н э й  С о в е т  за
седание залоэ, медбы кыв
зыны Сӧветскӧй Соцаалис- 
тическәй Республикаезлэн 
Союзын 1938 год кея«э еди
нӧй государственнэй бюд
жет йылісь доклад. Быдэс 
депутаттӧлэн  вниманнё 
волі уделитэм ложа вылэ, 
кытчӧ должен локны вели
кэй вождь да СССР-ись 
уджаліссезлэн учитель ёрт

рейшинаез сӧветсянь де
путат Бадаев А. Е. керэ 
предложение СССР Вер
ховнэй Судэ Народной за- 
седателлез бэрйэм йылісь 
предложение 20 морт ко- 
личествоын. Персональной 
голосованнёэн Верховнэй 
Совет СССР Верховнэй 
Судэ Народной заседател- 
лезэн бэрйэ следующэй 
ёртт'езэс: Авезова Масту- 
раэс, Алдабергенова Тул'е- 
уаэс, Барышев Степан Ни- 
китичэс, Белана Роман Ва
сильевичэс, Дюканов Ми
рон Дмитриевичэе, Ильин 
Григорий Мартемовичэс, 
Леонова Ольга Федоровна
ӧн Малютин Николай Ти
мофеевичӧс, Минаев Ва
силий Степановичӧс, Мир-' 
заев Тишибайэс, Мир К а-1 
симов Мир Асадуллу Мир

Сталин. Эддьэн гажаӧсь да 
радостнэйэсь нія минутаез, 
кор ложаэ явитчэны ёрт 
Сталин да сылэн ближай
шей соратннккез Молотов, 
Калинин, Ворошилов, Ежов, 
Микоян да мэдяккез.

Социалистической пар
лам ентӧ  деиутаттӧ  ёрт 
Сталинлісь да сы сорат- 
никкезлісь явитчэм панта- 
лісэ горячэй, дыр несмол- 
кающэй аплодисменттӧэн 
да гора „ура44 шыезэн. Ме 
пукалі куимӧдз рядын, и 
ог адззы с ӧ т ӧ м  кыввез, 
медбы висьтавны, тіянлэ 
дона бэрйиссез, кытшӧм 
счастье переживайті ме 
ена минутаезэ. Ме с‘етшэм 
матісянь адззылі СССР- 
ись да быдэс мирись уджа
ліссезлэн вождьӧс ё р т  
Сталинэс; сія пырис ве
селой ульбкаэн, а депутат- 
т ӧ  отвечайтісэ с ы л ӧ  
с‘етшэм-жэ улыбкаэн да 
дыр и дыр сылӧ аплоди
р у й т ӧ .  Ёрт Сталин ним 
вылэ кылісэ лозунггез бы- 
1 дэс национальносттез кыв 
вылын.

Кыдз не аплодируйтны,

Алескера оглыэс, Молянов 
В а с и  л и й Федоровичӧс, 
Огнев Александр Степано
вичӧс, Орлов Петр Семе
новичӧс, Сметанин Николай 
Степановичӧс, Цатурян На
тура Алековичэс, Циклау- 
ри Андрей Васильевичэс, 
Чулетов Мурадэс, Шамсу- 
динова Галима ІНамсуди- 
новичэс, Якуш Пелагея Ос- 
таповнаэс.

Сыбэрын СССР Верхов
нэй Совет вуджӧ видзэтны 
сессияыы лунся порядок- 
л і с ь нёльӧдз пункт— 
„СССР-ын гражданство44 
закон йылісь проект.

„СССР-ын гражданст
во44 закон проект йылісь 
д о к  л а д  о и выступи
тіс депутат Булганин Н, А.

кыдз не радуйтчыны, ед 
тӧкӧ большевистской пар
тия да ленинско-сталинскэй 
национальной политика се
т ӧ  быдэс нациопальност- 
тезлэ ӧткодь политическӧй 
ираваез, а ӧтлаын етакэт 
»ткодь экономическӧй да 
культурнӧй ираваез.

Тӧкӧ сталинскӧй Консти
туция — мирын меддемо- 
кратическэй Конституция 
сетіс миянлэ (особешәя 
инькаезлэ, кэдна одзжык 
вэлісә совершенно бесправ- 
нэйэсь) сатшӧм великӧй 
правоез да счастье—участ
вуйтны быд лунӧ государ
ственнэй ӧлӧмын социа
лизм странаын, решайтны 
государственнэй значеннёа 
вопроссӧ, миян великӧй 
социалистическӧй рӧдина
ын, одзланься быдман да 
развивайтчан вопроссӧ.

Д е п ута ттӧ  ӧддьӧн серь
ёзнӧя да внимательнӧя 
кывзіс© СССР ф инанссӧ 
сьӧрті Наркомлісь ёрт Зве- 
рёвлісь 1938 год кежӧ еди
нӧй государственнэй бюд
жет йылісь доклад;

Москва, Кремль

А вгуст 17 лунэ Кудым- 
карскэй фельдшерско-аку- 
шерскэй школа лэдзис 84 
том специалист—30 морт 
акушеркаезэ да 54 фельд- 
шеррезэ. Округысь здраво
охранение орга н н ' е з ы н  
уджаліссезлэн р я д д ӧ  по- 
полнитчисэ том кадррезэн.

Фельдшеров акушерскэй 
школаись директор ёрт 
Петухов вы пускӧй  вечер 
вывса докладын баитіс, 
што почти быдэс том вн- 
пускниккез являйтчэны ок
тябрьын ровестниккезэн. 
Велэтчан периодын коллек
тив ыджыт энтузиазмӧн да 
энергияӧн усваивайтіс ме- 
дицинскэй "наукаез, медбы 
петны полноценная меди- 
цинскэй работниккезэн.

Кыдз велэтчис ета сос
тав, висьталэ сія, што 86 
студентов ез верма вы
держитны государственнэй 
экзаменнӧ тӧкӧ кык сту
дент. 84 выпускникись эд
дьэн уна п о л уя н тӧ  право 
уджавны самостоятельная. 
Ны коласісь медшкола ков
и н т ӧ  уна отличнэя. Фельд- 
ш е р с к  э й отделениеын— 
Я. И. Габов, П. К. Баяндин,
В. П. Пыстогова, А. Ф. Ба
талова, Н. К о л ч а н о в а ,  
Я. Колчанова, Сморгович 
и уна мэдіккез. Акуш ер
скэй отделениеын Третья
кова, Баранина, Ланина, 
Кичалова и мэдіккез. Бы
дэс отличниккезәс выпуск-

Август 7 лунэ Юсьвин- 
скзй Межрайонной Колхоз
нӧй Школаын чулаліс кол
хознӧй ветфельдшеррездэн 
выпуск. Колхозной школа 
миян округась колхоаз'ез 
понда готовитэ квалифици
рованнӧй кадррез. Ета лунӧ 
школа лэдзис 24 колхоз- 
нэй ветфельдшер да 4 вет- 
санитар.

Ме велэтча колхознэй 
школаын фермаез заведу ю- 
щэййез отделениеын. Ве- 
ләтчи-ни нёзь да джын 
месяц. Кольччис велэтчыны 
кык месяц.

Колхозной школа сетӧ 
колхозниккезлэ ы д ж ы т  
знаннёез, кыдз колэ уп
равляйтны социалистичес
кӧй сельскӧй хозяйствоэн. 
Ми велэтам роч кыв, коми 
кыв, математика, социалис
тическӧй хозяйство органи
зуйтӧм, сельхозартельысь 
устав, зоотехника да сідз 
ӧдз.

Колхознэй кадррез гӧтӧ
витан вопрос—эддьэн серь
ёзнӧй вопрос. Районной 
организацияезсянь да кол
х о з ӧ  правленнёезсянь ета 
вопросӧ колэ уделяйтны 
ыджыт вниманнё. Велэт
чыны колхознэй школаэ 
кадррез колэ б э р й ы н ы 
ыджыт серьёзностьән. Ве
лэтчыны колэ и н ь д ы н ы  
самэй честнэй колхозник- 
кезэс-ударниккезэс, кэдна 
дело вылын докажитасэ 
колхознэй стройлэ леси
ныс преданность. Велэт- 
чиссезлэ колхозник е з л э

ной вечер вылын школаись , 
дирекция премируйтіс.

Приветственной реччез- 
ын ё р т т ӧ  Сафонкин (Ок- 
рисполком), Черняк ( О с 
здрав), Садырина (дедкӧд- 4 
лектив) сувтэтісэ том сие- , 
цаалисттӧ одзэ задачаез, 
медбы нія боевэя, сталин
ская пыртісэ колхознэй де
ревняӧ культура, бура за- 
ботитчисэ морт понда, ешэ 
вылэжык л'ебтісэ колхоз
нэй деревняын уджаліс- . 
сезлісь здоровье, укреиляй- 
тан дело да агитация.

—Нійэ знаннёесэ, кэднэ 
ті получитіт школаын— 
баитӧ ёрт Сафонкин,—колэ 
дополняйтны практически 
уджэн, йетша, тӧкӧ бура 
велэтчыны, а кола ешэ и 
бура уджавны и мэднёдж, 
асланыт практическӧй удж 
эн дополняйтны теорети- 
ческэй знаннёез. Велэтчэ 
уджавны сідз, кыдз уджа
ліс великэй Ленин, кыдз - 
уджала великэй Сталин.
Выпускниккез заверяйтісэ 

партийной да сӧветскӧй ор- 
ганизацияезісь председа- 
теллезэс, што нія честьэн 
пондасэ тыртны ны вылэ 
возложитэм задачаесэ, се-* 
таса быдэс ассиныс вын 
сы вылэ, медбы укреп- 
л я й т н ы  уджаліссезлісь 
здоровье, внедряйтны пась- 
кыт массаезэ медицинскӧй v 
культура.

Поварницин

велэтчикэ колэ керны нор
мальнӧй условияез.

Ена вопроссӧ© район
нӧй организацияезсянь да 
мукэд колхоззӧ ісь  прав-, 
леннёезсянь абу серьёзнӧй 
вниманнё. Мукэд колхоз- 
з'езісь правленнёез курс
с ӧ  вылэ иньдэны сідз, 
Л И Ш Ь  бы ТӦКӦ К И Н Э С К Э  инь
дыны и мукэдпырся инь
дэны велэтчыны сійӧ, кин, 
умәля уджала колхозын. 
Ясно, што с'етшэм велэт- 
чисьыссянь лоз пӧльзаыс 
йетшажык. Мукэд колхоз- 
з ‘ ез  иньдасэ велэтчыны 
колхозникӧс, а колана ус
ловияез оза керӧ. Уна кол- 
хозниккез шмшшэны велэт- 
чэмись тӧкӧ сійӧн, мыля 
колхозз'езісь правленнёез 
аскадә озӧ сетэ деньга да 
питаннё продуктаез.

Межрайонной Колхознӧй 
Школа ӧні керэ набор сен
тябрь Ю лун кежа нёль 
отделений вылэ: фермае-
зісь заведующэййезәс ве- 
лэтан отделеннёэ, колхоз
нӧй счетоводдӧ велэтан 
отделеннёэ, колхознӧй бри- 
гадиррез да ветфельдшер- 
рез велэтан отделеннёезэ.

Ета наборэ колхоззӧ ісь  
руководителлезсянь да ра
йоннӧй организаци я е з л а 
колэ уделитны ыджытжык 
вниманнё.

Юсьвинскәй Межрайоннэй 
Колхознэй Школаись волэт- 
чись, Юринскзй колхозісь 
колхозник Тотыиянин Яков 
Егорович.

М. С. Баталова
С С С Р  В е р х о в н э й  С о в е т л э н  д е п у т а т

СССР ВЕРХОВНЭЙ СО ВЕТЛЭН 
ПЕРВЭЙ СО ЗЫ ВС А М Э Д Э Д З  СЕССИЯ В Ы Л Ы Н

Велэтчыны иньдыны медбур 
колхозниккезэс

Пета социалнсш вскэй соревнование выла
Свердловской областись 

быд комбайнер, комбайнер- 
резлэн помощниккез, трак
то р и с тка , машино-трак- 
торнәй станпияезісь да 
колхозз'езісь руководител- 
лез дынэ.

Дона ёртт'ез!
Мийӧ, Ростовской облас

тись комбайнеррез, локті
мӧ Свердловскӧй областьӧ 
богатой урожай дзимлялә- 
мын сетны тіянлэ отсэт 
да мыччавны ассинымопыт 
стахановскӧй мет о д д * е з 
внедряйтәм кузя мощной 
дзимлялан машинаез ис
пользуйтӧм сьӧрті.

Миян Ростовской облас
тись колхозз'езын уборка 
кончайтчэ. Ета годэ сіа 
чулаліс ыджытжык темп- 
пезэн, кыдз мӧймуся годэ. 
Делолісь успех решитісэ 
отир, кэднія овладейтісэ 
мощной дзимлялан техни
каӧн. 1300 гектар дзимля
ліс кы к комбайнлэн сценой 
— „сталинеццезэн" комбай
новой уборкалэн мастер 
ёрт Д. Дроздов, (Злодей
ской МТС). С‘етшэм-жэ 
сцепэн Краснопартизанскэй 
МТС-ись комбайнеррез ёрт- 
т ‘ез Дорошенко да Крохин 
17 лунӧн дзчмлялісэ 1175 
гектар. 1500 гектар дзим- 
ялісэ В-Серебрянскэй МТС 
ись комбайнеррез-ёртт'ез 
арыба да Подгорнов. 680 

ектар дзимляліс „Комму- 
ар” комбайнӧн Самарскӧй 
ТС-ись комбайнер ёрт 
олуян. Ыджыт выработ

ка достигнатісэ и уна ма- 
ік  комбайнеррез, кэднія 
октіеэ Свердловскӧй об- 
аетьә.
£нэ успеххезсэ Ростов- 

кэй областись комбай- 
еррез добитчисә, ыджыт 
ыработка выла соревнуйт
ч а ,  коллективлісь, чет- 
оя удж организуйтім. Ми- 
о образцовая сувтэтімэ 
ехническэй уход машина 
ьэрын, применитімэ усо- 
ершенствованнёез да ра- 
ионализаторскэй меро- 
риятияез, кэдвія позво- 
яйтісэ лыбтыны комбайн- 
ісь производительность да 
‘ебтыкы уборочной удж- 
езлісь качество. 
Свердловскӧй областьын 

мәсь сідз-жӧ комбайновой 
боркалән замечательной 
астеррез да стахановец-

цез. Бура лэсьэтчәмэн, 
нія первой лунн‘езеянь пон- 
дісэ сетны комбайн вылӧ 
ыджыт лунся выработкаез. 
Но быдӧс область пасьта 
комбайнн'езэн сю дзимля- 
лэм мунӧ умэля, мощной 
уборочной машинаез ис
пользуйтчӧны не быдса 
нагрузкаэн. Сезон пондэт- 
чэмсянь комбайнн'езэн бы- 
дэсыс дзимлялӧ^ т ӧ к ӧ  
38.359 гектар—комбайновой 
уборкалэн план тыртӧм 
квать процент вылӧ. А-ед 
план сьӧрті комбайныс 
долженӧсь дзимлявны уна- 
жык 30 процентся облас
тись быдэс колосовэййез.

Свердловскӧй Облземот- 
деллэн даннәййез баитӧны 
сы йылісь, што комбайно
вой парк уборка кежӧ вэлі 
лэсьэтэм умэля. Етэнедос- 
татоксэ коліс бы испра
витны Образцӧвӧй техни
ческӧй обслуживайтан, но 
и ета оз тыдав. Техничес
кӧй уход—машиналӧн чет
кӧй бесперебойнӧй уджын 
о с н о в а  —сувтэтэм не
удовлетворительная, мый 
вайэтэ жугдэммез дынэ да 
простоййез дынэ мет дона 
кадӧ. Мукӧд колхозз'езын 
умэля сувтэтэм комбайнн'ез 
обслуживайтӧм—б у н к е р- 
лэн разгрузка, ва да горю
чӧй кыскалӧм, участоккез 
лэсьэтэм. Уна районн'езын 
комбайновой уборкалэн пон- 
дәтчом сёрмис тӧкӧ сійӧн, 
што колхозз'езісь непово
ротливой руководителлез, 
кэднія ез лэсьотчэ сю при
митӧм кежӧ, ез л'едээ ком- 
байнн'езсэ участоккез вы
ло.

Мийӧ призывайтӧм тія
нӧс, ёрртт'ез комбайнеррез 
Свердловскӧй областись, 
пессьыны быдлунся ыджыт 
выработка понда да дзим
лявны комбайнӧн не йетша- 
жык 20 гектарӧн быд лунӧ.

Быд комбайнерлэн лоз 
честьӧн дзимлявны сезон 
коста не йетшажык 500 
гектарся.

Ассяняным мийӧ сетам 
тіянлэ обязательство не 
тӧкӧ отсавны тіянлэ убор- 
каын, но и сетны быдӧс 
ассвным опыт.

Свердловскӧй областись 
быдэс комбайнеррезэс лун
ся ыджыт выработка вылӧ 
соревнуйтчыны призываи-

тікэ, мийӧ заявляйтам не
обходимость йылісь ком- 
байнн'ез используйтӧмын 
пессьыны быдкодь недо- 
статоккезкэт. Решительнӧя 
кӧлӧ пессьыны сатшӧм 
положеннёкэт, кор техни
ческӧй уходлэн правилоез 
оза соблюдайтчэ и маши- 
н а е з петӧны стройись. 
Техническӧй уходлэн пра- 
вилаез—быд ком б а й н е р 
понда закон и сія обязан 
нійә соблюдайтны.

Оз позь терпитны ком- 
байнШезлісь простоййез 
сысянь, што колхоз ез лэ- 
сьэт сіӧ кыскалан либо 
умэля лэсьәтіс участок- 
к е з. Мийӧ приз'ывайтам 
Свердловскӧй облас т и с ь 
быдэс колхозз‘езісь руко- 
водителлезәс л э с ь э т н ы  
комбайнн'езәс образцовэя 
обслуживайтӧм, пессьыны 
сы понда, медбы драго
ценнӧй машина сатшӧм 
дона кадӧ ез сулав весь и 
этік минута.

Правительство аслас по- 
стаиовленнёэн 1938 годын 
урожай дзимляләм йылісь 
наметитіс мероприятияез, 
кэднія обеспечива й т о н ы 
образцовэя чулэтәм уро
жай дзимлялан уджжез. 
Быд агроном, м е х а н и к ,  
МТС-ись директор, земель
ной органн‘езісь быд ра
ботник ета постановленнё- 
ись адззас ассис практи
ческӧй задачаез.

Быдэс земельной орган- 
н‘ез да МТС-ез долженӧсь 
создайтны ыджыт произ
водительнӧй удж понда 
быд комбайнерлә условия- 
ез да обеспечитны уборка 
вылын социалистическӧй 
соревнованнёлісь паськыт 
размах.

Мийӧ локтімӧ Уралӧ, мед
бы татӧн, Свердловскӧй 
областись к о л х о з н ӧ й  ыббез 
вылын, уджавны сідз-жӧ 
стахановскӧя, кыдз мийӧ 
уджалімӧ Донісь колхоз
нӧй ыббез вылын и добит
чыны основной цель—дзим
лявны сюсӧ сроккезә да 
потеряезтэг! Пондам со
ревнуйтчыны!

Ростовской областись ком
байнеррез: Е. КОЛЫЧЕВ, ЗА
РУБОВ и мэдіккез, быдэсыс 
11 подпись.

^Уральскэй рабочэй *  газета- 
ись.

Кач селоись бэрйиссезлэн РСФСР Верхӧвӧй  
Советісь двпутаткэт ёрт Я. С. Поповкэт пантасьэм

Август 14 лунӧ Кочева 
посадісь уджаліссезлэн чу
лаліс собрание, кытӧн док- 
л а д ӧ н  выступайтіс ёрт 
Я. С. Попов, РСФСР Вер
ховнӧй Совет Первой Сес
сия удж йылісь.

Собраннё вылын прими
тӧм резолюция:

«Мийо, Кочево посадісь 
бэрйиссез рабочэййез, слу- 
жащәййез, колхозниккез да 
колхозницаез эксим талун 
собраннё вылӧ да внима
тельнӧя кывзім РСФСР 
Верховнӧй Совет медодзза 
сессия удж йылісь, РСФСР 
Верховнӧй Совет депутат 
ёрт Попов Яков Степано
в и ч л ы  доклад.

Ыджыт напряженнӧй вии- 
манвёэн мийӧ с л е д и т і м 
РСФСР Верховнӧй Совет
лэн медодзза сессиялӧн 
удж  сьӧрті. Мийӧ бэрйис
сез Кочево селоись, ыстам 
ассиным пламенной боль
шевистскӧй привет РСФСР 
Верховнӧй Советісь быд 
депутатлэ, народной из- 
бранниккезлэ и медпервой 
депутатлэ, многонациональ
ной советскэй народлісь 
избранниклэ великӧй Ста- 
линлэ.

Майӧ увереннойэсь, што 
т*е, миян избранник, ёрт 
Попов, пыр пондан тӧдны 
ёрт Сталинлісь наказ и 
неуклонная аслат уджын 
пондан применяйтны сійӧ, 
пондан уджавны сідз, кыдз 
уджаліс великой Ленин, 
кыдз уджалӧ великӧй Ста
лин.

Мийӧ тӧдам ёрт Сталин
лісь мудрой кыввез капи
талистическӧй окружение 
йылісь, ми бэрйиссез лю-|

бой минутаӧ гӧтовӧсь пет* 
ны защищайтны ассиным 
родина, если пондыласэ 
вуджны миянлісь граница- 
ез фашистскӧй гадинаез.

Мийӧ ещӧ буржыка спло- 
титчам коммунистическэй 
партия гӧгӧр, советскэй 
правительство гӧгӧр да 
мирын б ы д э с  у д ж а 
л і с с е з л э н  в о ж д ь  
да учитель ё р т  Сталин 
г ӧ г ӧ р .  Демонстрируй- 
там ассиным боевой готов
ность коммунизм п о н д а  
одзланьын пессьэмын, миян 
родиналісь оборонной мощь 
укрепляйтэмын да троц- 
кастско-бухаринскэй фа
шистскӧй агентт‘езлэн ос- 
татоккезкэт беспощадная 
пессьэмын.

Ми сетам кыв ёрт Ста
линтӧ я миян республика
я с  правительстволы, што 
пондам пессьыны куимәт 
стрийскӧй пятилеткаись 
медодзза годся социалис
тической урожай образцо
вэя босьтӧм понда. Стаха
новскӧй методд'езэн нуэтам 
арся кӧдзан кад, честьӧн 
тыртам хлебопоставка план, 
образцовэя лэсьәтчам тӧвся 
вэрзаготовкаез кежӧ.

Большевистская пондам 
охраняйтны быдэс социа
листическӧй колхо з н о й  
имущество, ешэ вылэжык 
л‘ебтам революц и о н н о й  
бдительность, конеч ӧ д з  
разоблачатам троцкистско- 
бухаринской наймитт'ез- 
лісь остатоккезсэ.

Да олас миян коммунис
тическэй партия! Да олас 
миян депутат Попов Яков 
Степанович! Па олас миян 
вождь и учитель ёрт Сталин!

Колхозз'ез рядэнэсь, а удж 
муна неэтмоз

Привлекитны растрат 
инас ответственкостьэ
1936-1937 г  о д д * е з о 

• К  о ч и н  с к э и  сель- 
ын ( К о ч е в с к э й  ра- 
н) председательӧн уджа- 
с Кучевасов М. С., кэдія 
лас уджалӧм коста рас- 
атитіс 2600 руб деньга, 
джыт растратаез кера
сь сідз-жӧ и мэдік про- 
веццез. Ена фактт‘ез 
лісь тӧдӧны Кочевскэй 

йаотребсоюзісь руково- 
теллез — райпотребсоюз* 
н председатель ёртБаян- 
н да бухгалтер Отинов, 
мылякэ некытшэм ме- 

ез ӧнӧдз ез примитӧ. 
Растратаезсянь усьӧ сель 
лон мощность. Растрат- 
ккез долженӧсь лоны 
ивлекятэмась> ӧтветсӧ 
нностьэ.

ОМОНОВ, Жуков, Рисков.

РОИК кружоккез долженэсь уджавны
Ыджыт желаннёэн кол

хозниккез Гриши н е к о й ,  
Сидоршорскэй да В-Юсь- 
винекэй колхозз'езісь гиж- 
шисэ РОКК кружоккезэ. 
Январь мисеч кежэ ни ена 
колхозз'ез пасьта РОКК 
кружоккезэ гижшисэ 93 
морт.

Сельсоветісь руководи
теллез долженэсь вэлісэ 
поддержитны колхозник- 
кезлісь етә инициативасә 
да пондэтаы велэтчэм ена 
кружоккезын. Дыр видзчи- 
сиеэ колхозниккез, к о р  
пондасӧ уджавны кружок
кез, но ез тэрмась ета делӧ
ӧн сельсӧветлӧн президиум. 
Сія тӧкӧ март мисечын 
сетіс кружоккезэ руково- 
дителлезэс.

Кажитчис, эні нем-ни ез 
мешайт, медбы н у  о т н ы 
кружоккезын занятияез. Но 
руководителлез ена кру- 
жоккезісь Волнущ к и н а ,  
Калина да Вилесов ӧнӧдз 
ешэ езә чуләтэ и этік за- 
нятияэн. А  сельсӧветлӧн 
президиум оз интересуйтчы 
ны уджӧн.

Колхозниккез видзчисьэ- 
ны, кэр-жэ нійэ веләтасэ 
сетны первой отсэт быд
кодь дойдам дырйи, ранен
ие дырйи да сідз ӧдз. Кол- 
хозниккезлэн инициатива 
должен лоны поддержи- 
т о м  — РОКК кружоккез 
долженэсь уджавны.

Софронов

Кудымкарскэй районісь 
Новожиловскэй сельсӧвет 
пасьта сю дзимлялан удж 
тӧг н м е д о д з ы н м у -  
нэ М и  ж у е в  с к а й  кол
хоз, август 18 лун кежӧ 
сю вундіс 67 процент вы
ло. Колхозісь председа
тель Щипицин Павел Пет
рович кужис организуйт
ны уборка вылын удж. 
Рудзӧг еда колхозын вун
дысис. Эзим кодзисэ план
ӧн унажык 10 гектар. Эні 
колхозниккез ударнӧя вун
дӧны осяез, т ‘ечэны шо- 
роммез, вартӧны да сідз 
ӧдз.

Машинист Кетоз Андрей
вартан машинаӧн луннас 
варта 40 центнерӧн, норма 
тыртӧ 200 процент вылӧ. 
К е т о в  Егор Матвеевич 
эзим кэдзикэ пыр перевы 
полняйтіс норма. Вундікэ 
125 процент вылӧ выпол- 
н я й т ӧ  норма машинист 
Сыстеров Григорий Ива
нович, луннас вундӧ 5 гек 
тарӧн. Бура уджалӧны и 
мэдік колхозниккез да кол
хозницаез.

Но емәсь и сатшӧм кол 
хозниккез, кыдз Кетов К. Я. 
(вӧлӧм кулак), кода ассис 
норма тыртӧ тӧкӧ джын

йӧ , имейтэ индивидуаль
нӧй посев да еда посев 
вылын уджӧдӧ мукӧд кол- 
хозницаезэс.

Ета колхоз дынын не

ылын ем Ректановскэй кол
хоз. Сія сельсӧвет пасьта 
уборкаэн мунӧ медбӧрын 
(колхозісь председатель 
Кетов С. Ф.), колхозын 
сюсӧ вундісэ тӧкӧ ешэ 
34 процент вылӧ. Колхоз 
правленнёісь членн'ез ась
ныс наруш айтны  произ
водственнӧй дисциплина. 
Например Петров Я. М. 
самӧй вундан разгарә ок
тіс нёль мортӧс да 3 лун 
ветлэтіс натодиль малинав- 
тэн.

Кузнец Хромцов Васи
лий Егорович умышлен
нӧя вузалӧм мэдіклаә ма
шиннӧй часттез, эні маши
наез сулалӧны весь. Пиня
лӧм 40 чарла, кэдна кола- 
сісь годнэййезыс тӧкӧ кык 
чарла, а остальнэййезнас 
кӧть ен и вунды.

М у к ӧ д  колхозниккез 
пышшаләны кол х о з н о й 
уджжезсянь, кыдз напри
мер Кетов Н. М., медбы 
кольччыны гӧртӧ да некин 
сійӧ ез адззы, пырӧм лар- 
йә да иньыс сійӧ сетчин 
игналӧма. Луншӧрнас ми 
сійӧ сідз застанитім лар'яс 
узьтэн.

Колхозісь правление кол
хозниккез коласын массо- 
во-раз‘яснительнэй удж  оз 
нуӧд. Дисциплина нару-

І шайтіссезкэт оза пессьӧ. 
Сельсоветісь секретарь 

Сыстеров

E. Ф. Федосеев
Юсьвинскэй Райзоэн заведующэи

Образцовая завершитны уборка
Сюезлэн ета годся уро

жай миян районын повее- 
местнэй обильнэй, а мукэд 
колхозз'езын дашӧ вылын- 
жык мэймуся годся ре- 
корднэй урожайся (Асанов- 
скэй, Калининскэй, Чина- 
гортскэй да мэдік колхоз- 
з'езын). Е т а  обязывайтэ 
быдэс районнэй органнза- 
цияезэс да колхозз'езісь 
руководителлезэс органи
зуйтны дело сідз, медбы 
уборка чулэтны максималь
но дженытик сроккезэ, по- 
теряезтэг.

Бур урожайыс работник- 
кезлісь содта ответствен
ность сы судьба понда да 
требуйтэ образцовая чулэт
ны уборка. Уборка чулэті- 
кэ социалистическэй де- 
.ревняись быд работника 
этік минута кежа оз ков 
вунэтны ёрт Сталинлісь 
указание сы йылісь, што: 
„Урожай дзимлялан сезон
нӧй дело и сія оз любит 
видзчисьны. Убирайтін ас- 
кадэ — выиграйтін, сёрмин 
уборкаэн—проиграйтін".

Шоныт погода, кэда су 
лаліс таво гожумнас, спо
собствуйте чожа да друж 
ная воны сюезлэ. Миян 
районісь быдэс колхозз‘ез 
массовэй уборкаэ присту- 
питісэ август 1 лунсянь. 
Етасянь чулаліс 20 лун. 
Район пасьта сю дзимля- 
лэм . 12675 гектар вылісь, 
мый составляйтэ 52,8 про
цент. Эзим кэдзан план 
тыртам 77,9 процент. Ена 
цифраезыс жіччалэны, што 
район сю дзимлялан план 
правительственнӧй срокке
зэ ез тырт.

Миян районын органи
зуйтӧма^ кы к МТС—Юсь
винскэй да Купросскэй. 
Район имейтэ мощнэй ма- 
шиннэй техника. В?лісэ бы
дэс возможное! тез уборка 
чулэтны отличнэя. Дело 
вылын-жэ лоис мэднёдж. 
МТС-ез уборка кежа лэ- 
сьэтчисэ умэля. Август 20 
лун кежэ комбайнн‘езэн уро
жай дзимлялэм тӧкӧ ешэ 
1188 гектар вылісь, мый 
с о с т а в л я й т э  тӧкӧ 
17,2 процент. Юсьвин- 
скәй МТС ассис уборка 
плансэ тыртіс тӧкӧ ешэ 
четверть мымда, а Купрос
скэй ешэ йетцажык.

МТС-езісь директоррез 
Жилцов да Жмыков уро
жай дзимлялан кад кежэ 
лэсьэтчикэ клян и т ч и с э, 
што быдэс готовэсь,а дело 
вылын получитчис совсем 
мэднёдж. Например, К у п 
росскэй МТС-лэн комбайн, 
кэдэ иньдісэ Доеговскэй 
сельсоветісь колхозз'езэ, 
местаын окажитчис ре
монтируйтам. Август 15 
лунӧдз комбайнер Кылосов 
сійэн дзимляліс урожайсэ 
тӧкӧ 4 гектар вылісь. Ва
жинскӧй колхозын е т а  
МТС-лэн вартан машина 
дезенфицируйттәм. Юсь- 
винскэй МТС-лэн вундан 
машина сноповязалка абу

ремонтируйтам и сія сула- 
лэ весь Калининскэй кол
хозын. С‘етшэм факрт'езыс 

йетшаэсь.не
Умэля ремонт чулэтэм 

результатсявь комбайнн'ез 
частӧ жугалэны. Уна ком- 
байнн'ез сулэтэны весь.
Например, август 9 лунэ 
34 комбайыісь уджалісэ тӧ
кӧ 5 комбайн, Купросскэй 
МТС-лэн етэ л у  и с э ез 
уджав этік комбайн. Ав
густ 10 лунэ, район пасьта 
уджалісэ тӧкӧ 10 комбайн.
Быдэс ета кыска и урожай 
дзимлялэм да эзим "кэдзэм.
Колхозз‘ез долженэсь чож- 
жыка чулэтны озимовэй 
кэдзыслэн межколхознэй 
обмен, а вартан удж  мунэ 
совершенно жагэна, слож- 
нэй вартан машинаса ис- 
пользуйтчэны умэля.

Уборкасэ р е ш а й т э н ы  
кадррез, ловъя отир. Ком- 
байнеррез дынэ, тракто
р и с т ӧ  дынэ, быдэс кол
х о з н и к ӧ  да колхозницаез 
дынэ колэ чуткэй, внима- 
тельнэй отношеннё. Осо
беннӧ МТС-езісь кадррез 
коласын колэ нуэтны пар- 
тийно-массовэй удж, аги
тация да пропаганда. Но 
ета уджыс миян районын 
абу сувтэтэм с ід з / кыдз 
требуйтэ коммунистичес- 
кэй партия.

ВКП(б) райкомсянь да 
МТС-сянь комбайяеррез ды
нэ мукэд прикреплённэйез 
ез-на в о в л э. ВКП(б) 
р а й к о м л э н  секре
тарь ёрт Калин тӧкӧ сійэн 
и отделывайтчэ, што ком- 
байнн‘ез дынэ прякрепитіс 
мукэд морттӧэс и быдэс,
а земельная органн'езлэ жев), ' В-Меговскэй (колхо- 
практическэя оз отсав не- зісь председатель А н н а  
мэй. I Петровна С т о р о ж е -

Ёрт Калин любита эд- ва—СССР Верховнэй Совет- 
дьэн часто баитны вреди- 
тельскэй последе т в и я е з

кэднія перво езэ сетэ дзим
лявны урожай комбайнер- 
зэн, кэдналэ жаль вэлі не 
сю, а йики.

Юсьввнскэй районын ешэ 
уна емэсь не ликвидируй- 
тэм вредительской псслед- 
ствияез. Заготзе р н о л э и 
скл ад д ӧ  энэдз быдсэн абу 
готовэсь примитны нянь. 
Т ӧкӧ сійэн и позьэ об‘яе- 
нитны, што Юсьвинскэй 
районісь колхоззӧ  е ш э  
совсем йетша таво государ- 
стволэ сетісэ нянь. Кол- 
хо ззӧ ісь  председателлез 
уборка пондэтчэм первэй- 
жэ л ун н ӧ ся н ь  требуйтӧ , 
медбы скл а д д ӧ  вэлісэ го
товэсь, медбы чожжыка го- 
сударстволэ сетны нянь. 
Однако ета ез ло. Юсьвин
скэй район ета вопросын 
кольччэ бэрэ.

Одзын мувісь колхоззӧ, 
колхознэй деревняись пе
редӧвӧй отир п у к т э н ы  
ыджыт стараннё, медбы 
уборка чулэтны отличнэя. 
Н і я  п у к т э н ы  ас
ояныс вын, а с с и и ы с 
талант да с м е к а л к а .  
Мукэд колхоззӧ  уджал энн 
не умэля, мыччалэны бур 
примеррез.

Асановскэй колхоз срок 
кежэ кончитіс дзимлявны 
рудзэг да лён, колосовэй 
культураезлісь уборка кон
чайте август 22 лун кежэ. 
Сідз-жэ бура уджалэны 
Кубеиёвскэй колхоз (кол
х о з ӧ  председатель Бата
лов), Кировскӧй (председа
тель Савельев), Тылаев- 
скэй (председатель Сторо

ликвидируитэм йылісь, а 
ачыс практика вылын оз 
пресекайт мукэд м орттӧ - 
лісь явнэй антиколхознэй 
действияез, миритчӧ ныкэт.

Например, ёрт К а л  и и 
бура тэдэ сы йылісь, што

'лэн депутат), Тукачевскэй 
(председатель Тукачев) да 
сідз одзлань. Емэсь прек
расной комбайнеррез, кэд
нія песеьэыны уджын ста- 
хановскэй ы етоддӧ понда. 
Комбайнер Никулин уджа
лӧ комбайнӧн № і.  Аслас 
комбайнӧн урожай дзимля-

коммунист Мехоношин гру- ліс 82 гектар вылісь. Но 
бэя нарухинтӧ сельхозар- МТС-ись руководителлез 
Тельлісь сталинскэй устав, стахановскэй д в и ж е н и е  
кэда колхозз'езлісь босьта- развертывайтан вогіросэн 
ліс видззез. Но ВКП(б)
райкомын етэ вопроссэ езэ 
обсуждайтэ. ВКП(б) кан
дидат Пономарев уджаліс 
Поломковскэй колх ӧ з ы н  
председательэн, 200 центне
ров колх^ знэй нянь суськис 
да сісьтіс сійэ, а сыбэрын 
удж вылісь пышшис. Рай
комын етаись езэ сетэ шы. 
Парторг Аксенов, больше
вистскӧй удж туйэ, уборка 
чулэтікэ^ п ь я н с т в у й -  
тэ. А е т а с я н ь  д и с 
циплина р а з ь с ь э и  
мэдік колхоззӧісь иред- 
седателлез коласын. Недис
циплинированность прояв- 
ляйтэны Бажинскэй кол
х о з ӧ  председатель Баян
дин да Ситковскэй колхо
з ӧ  председатель Баталов,

озэ занимайтча. Ета ком- 
байнерлэн уна о в л э и ы 
простоййез тӧкӧ сійэн, што 
аскадэ озэ представляйтӧ 
смазочнэй материаллы.

Колэ эні-жэ немедленнэя 
перестроитны быдэс орга- 
низацияезлісь удж да кӧ
реннӧй образэн улучшитны 
уборка. Сулалә з а д а ч а  
быдэс комбайновэй парк, 
быдэс сельскохозяйствен
нӧй техника используйтны 
уборкаын. Социалистичес
кэй соревнование да удар
ничество развертывайтэмэн 
образцовая завер ш и т и н  
уборка.

Август 17 лунэ тырис 85 
год, кыдз кул іс Закавказье- 
ын большевистскӧй пар
тиялӧн крупнейшэй орга
низатор Ладо Кецховели, 
кэдэ вийисэ царскӧй па- 
лаччез Метехскэй тюрмаын.

Снимок
Кецховели.

вылын: Ладо

Кытчэ мунэ 
колхознэй деньга
Пешнигортскэй сельсове

тісь Боярскӧй колхозісь 
ко л х о зн и кӧ  7 вэвэн вет
л ӧ  станция Менделееваэ. 
Ета группаын ответствен- 
нэй муніс колхозник Нос
ков И. М. К у д ы м к а р -  
сянь нія к ы с к  и с э 
простой посудаез, а бэр 
локтікә вайисэ вина, да 
быдса туй вузалісэ да юи- 
сэ асьныс, а кэр кодззисэ, 
то к ы к  додь пэрэтісэ, эт 
додьсэ Новоселова дерев
няын, а мэд додьсэ Верх- 
Юсьвинскэй вӧлӧкын. Сідз 
нія уна жугдісэ посуда.

Вина понда ныла коліс 
944 руб, а госбанка нія се
тісэ тӧкӧ 166 руб, осталь
ной деньгаыс вылэ нія 
ж у гл а л ӧ  да ю л ӧ  ась
ныс.

Колхозниккез

Пӧжарнӧй сарайын некин оз овлы
Юринскэй сельсоветісь 

ПоЕОВзкэй колхозын ем пӧ
жарнӧй сарай, кытэн доб
ровольной пожаонэй дру
жиналӧн начальникӧн уджа
ла Климов Иван Василье
вич, сія аслас обязанность 
дынэ относитчӧ халатнэя, 
пӧжарнӧй сарайэ вӧвла эд
дьэн йетша. Пӧжарнӧй са
рай дынын сторожжез олӧ
ны пэрясеез, кэднылэ 75

год-ни, но и нія мукэд пы- 
раас абу сарай дынын, то! 
мунасэ горта, то ешэ кытЛ 
чэкэ, а сарай сулала сто-[ 
рожтэг.

Пӧжарнӧй машина некэр] 
ешэ езэ прӧверяйта, уджа
ла сія или оз—некин оз тэд.

Ета йылісь сельсӧвет тэ-і 
дэ, но некытшэм мераез ог 
принимает.

Попов

Медпункт бездействуйтэ
B-Юсьвинскэй сельсӧве

тын ем медпункт, кытэн 
уджалэны куим м о р т :  
фельдшер, акушерка, да 
зубнэй врач. Нія долже
нӧсь асывнас уджавны 6 
чассянь 9 часэдз, а нія 
локтэны тӧкӧ 8 часын да 
кончайтэны 9 часын; сідз- 
жэ рытнас колэ локны 7 
часэ и уджавны 10 часэдз, 
а нія уджалэны тӧкӧ 8—9 
часэдз.

Эаі Билесова петіс от

пуска, а Волнуш кин да 
Калина медпункта озэ Л У  
лывлэ. Колхозниккез, кад] 
на шогалӧны сувтэтэм кад 
дырйи локтасә медпунктӧ] 
видзчисясэ, видзчисясэ ме] 
диккесэ да сідз и мун; 
бэр горта.

Август 1-эй лунэ Волі 
нушкина разрешениетӧг му! 
ніс Кудымкарӧ да мед! 
пунктісь ключчезсэ босьі 
тіӧ сьэрас и энэдз абу- 
Медпункт оз уджав.

СИН

У д ж а л і с с е з  э н з д з  
расчитайттэмэсь

Чулалэм тэвся вэрзаго- 
товваез понда уджаліссез 
Дозовскэй механизирован
нӧй пунктісь (Гаинскэи 
район) энэдз ез вермэ по
лучитны ассиныс зарьбо- 
токкезнысэ.

Уджаліссез не этпырись 
обрашайтчывлісэ базаись 
начальник Серебров дынэ, 
медбы получитны ассиныс 
заработокнысэ, но пӧлучай
т ӧ  тӧкӧ этік кэсйэммез, 
што деньга лоас вештэм.

Тэвся вэрзаптан сезон
сянь чулаліс не этік ме--

сяц-ни. Ета кад кості 
уджаліссез обращайтчисі 
сідз-жэ и Гаинскэи paimq 
полкомэ, кэдія сетіс ук; 
заннёез Дозовскэй мехл( 
сопунктлэ, медбы сія ве.і 
тісис уджаліссезкэт. 
деньга кольччэ энэдз пол  ̂
читтэмэн.

Позьэ ю а в н ы ,  ті 
дэиы-ли ета йылісь К оме 
пермлесотрестісь руков| 
дителлез, мыля уд ж а л іс^  
энэдз оз вермэ получит^ 
ассиныс заработоккез?

КОМСОМОЛЕЦ!

Нетша сетэны иэв
Юсьвинскэй районісь 

Доеговскэй сельсоветісь 
Лучниковскэй колхозын ем 
м эссӧлэн ферма, ета фер- 
маись высьтэны 9 мэс и 
йэвсэ сетэны тӧкӧ 9 литра. 
Мыля бытте колхознэй мэс-

с ӧ  йэв сетэны .петин] 
Кинкэ с‘етән мошенничаі 
тэ, кыдз мэймуся го; 
м э с с ӧ  высьтіс Постаі 
говлэн ныв и аслыс кер£ 
16 килограмм ви.

Якимов!

